
21 ta’ April, 2017

L-AVVIŻ LEGALI 114 tal-2017.

Titolu.1. It-titolu ta’ dawn ir-regolamenti hu r-Regolamenti dwar
l-Att dwar il-Protezzjoni tal-Ambjent (Trasferiment tal-Attiv).

Proprjetà 
speċifikata.

2. Il-proprjetà deskritta fl-Iskeda hi b’dan speċifikata
għall-finijiet tal-artikolu 38 tal-Att dwar il-Protezzjoni tal-Ambjent.

Jum stabbilit.3. Il-proprjetà speċifikata fir-regolament 2 ta’ dawn ir-
regolamenti għandha tiġi trasferita u tkun vestita fl-Awtorità għall-
Ambjent u r-Riżorsi kif provdut fl-imsemmi artikolu b’seħħ mid-data
speċifikata fl-Iskeda.

SKEDA

(Regolamenti 2 u 3)

Deskrizzjoni tal-proprjetà msemmija fir-regolament 2
u l-jum stabbilit

B’effett mill-4 ta’ April 2016, l-utili dominju temporanju
għall-perjodu li jifdal mit-terminu oriġinali ta’ disgħa u disgħin (99)
sena, li beda fis-sebgħa (7) ta’ Ottubru elf disgħa mija u tnejn u
disgħinelf disgħa mija u tnejn u disgħin (1992) tal-blokka tal-bini,
mingħajr numru uffiċjali, magħrufa bħala "Hexagon House", li qabel
kienet magħrufa bħala "Lohombus Bank" fil-lokal tal-Marsa, xi
mindaqqiet magħrufa wkoll bħala Blata l-Bajda, aċċessibbli kemm
mill-ġnien Spencer kif ukoll minn parti ta’ Triq Patri Bilocca, li
tiżbokka fuq Spencer Hill, li qabel kienet aċċessibbli wkoll minn
Sqaq Sannat, mibnija fuq is-sit b’kejl ta’ tlett elef erba’ mija u ħamsa
u sebgħin metru kwadru (3475m2), li tmiss mit-Tramuntana, mill-
Punent u mix-Xlokk ma’ proprjetà tal-gvern, liema sit huwa
mdawwar bl-aħmar fuq pjanta magħrufa bħala ‘Land Drawing 140
bar-nintey two (140/92)’ mehmuża mal-kuntratt fl-atti tan-Nutar Dr
Vincent Miceli datat sebgħa (7) jum ta’ Ottubru elf disgħa mija u
tnejn u disgħin (1992), kif soġġett għall-ċens annwu u temporanju ta’
għaxart elef ħames mija u ħames euro u sebgħa u ħamsin ċenteżmu
(€10,505.57), pagabbli kull sena bil-quddiem fis-seba’ (7) jum ta’
Ottubru ta’ kull sena.


